
Für meinen Sohn


Martin,


als Erinnerung


an seinen Großvater




De Onkel Dokter seggt…


De Onkel Dokter is´n klauken Kerl,


studeert un schrifftgelehrt.


Verschrift denn ok sau geern`


`ne Pille


för dick, för mick un för jeden –


dat is doch nich verkehrt?!


Hei schrifft un schrifft,


un datt woll Dag för Dag.


Un du un ick, un ick un du


un jedermann,


wi slukt, un slukt doch ümmertau


bet ünsch de Magen wiehe daht:


Au weih, au weih, sau is dat, sau.


De Onkle Dokter seggt:


Dat is nich slimm, dat gaht vorbie!


Tjaaa, vorbie gaht alles,


et fröggt sick denn, bloß wie.


Sluk tau, sluk wieder –


Pill´n sünd ja sau gesund!


Und sünd se´t nich, denn kümmst´e


ganz hille op´n Hund.




Kater Murr


Op´n Schriefdisch satt de staatsche Keerl,


ne swarte Jopp, en witt Schimsett


un greune, glue Ogen –


studeer de Bäuker doch förwahr,


studeer nu Wetenschop all gar


an veel´n langen Dagen:


Zoologie stunn´op´n Plan,


ick kann´t vorstahn.


Un ümmer wenn sien Kopp was weit


von all de veel´n Bäuker,


denn mak hei seine Ogen tau un mein:


Nu bin ick kläuker.




Wenn de Vader mit de Mudder…


(Is dat noch tau faten?)


Vader seggt: »Dat gifft Regen, nimm dien Paraplü!«


Mudder seggt: »Ick hewe nist dagegen,


bloß – den Paraplü, den nehm´ ick nicht!«


En lüttje Stunn´ sünd se all gahn,


da gütt dat wie ut Moll´n;


Mudder treckt de Snute scheif


un fängt glieks an tau smoll´n.


»Vader,« seggt se, »op dick kann´n sick ok nich veerloten;


bi´n Weggahn hast´e noch ´eseggt: et gifft kein Regen,


dien Paraplü, den kannsté driest in`nt Huse laten!«




Käpt´n Rumbart


Sau einmal rund Amrum rum


Sau schippert wi nu rund um Amrum rum,


bi Sunn´ un Water un Water un Sunn.


Und dat Water danzt un tuschelt


un de Käpt´n seggt: »Junge, wat is dat dumm,


dat is én Buddel Rum«.


Ne Stunn´ is vergahn, da swankt dat Schipp


nich bloß alleen, ok de Käpt´n Rumbart


swankt op twei Been.


Un ´ne Brise kümmt op, stief un stramm


un Wind un Wellen danzt Arm in Arm;


dat is kein Danz nich mehr, dat is grad


as de wilde Jagd in´ne Nacht.


Käpten Rumbart stüert all Amrum an,


den sichern Port un brummt darum


as´n Seebär brummen kann


un sä bloß noch dat eene Wort:


»Dat was`t denn woll, sau einmal rum


um Amrum rum«!




Nevel an´n Strand


Grau in grau ´ne dichte Nevelwand,


nich eine Hand sühst du vör Ogen, bloß Sand;


en Weg, en langen Weg un witten Sand:

